
 
 
 
 
 
 

 
Cwestiynau ac Ateb Cynllun S4C / Screenskills – Mawrth 2024 

 
• Sut dylse’r cwmni elwa o’r cyfraniad? 

 
Mae llechen helaeth o gyrsiau byrion am ddim ar lein ar gael yn ogystal a chyrsiau byrion 
penodol sy'n ymateb i ofynion y sector wele yma: 
ac mae mwy yn cael eu darparu yn ystod y flwyddyn 
  
Mae cyrsiau byrion a rhaglenni hirach ar gael trwy gydol y flwyddyn. Rhai wyneb yn wyneb, rhai 
ar leoliad a rhai yn gymysgedd o’r ddau. Mae gwybodaeth yn cael ei ddiweddaru yn gyson ar 
wefan Screenskills a bydd S4C yn rhannu gwybodaeth trwy ein gylchlythyr cynhyrchu. Mae 
modd cofrestru i’r cylchlythyr yma.  
 
Mae bwrsariau pellach ar gael i gynorthwyo unigolion all wynebu rhwystrau wrth fynychu 
hyfforddiant. Mae gwybodaeth ar gael fan hyn.   
  
Mae'r sector yn cael budd o lefel uwch o gynrychiolaeth o fewn strwythur unigryw Skillset a’r 
gronfa yma, sy’n allweddol yn ystod cyfnod o ansicrwydd a newid mawr yn y diwydiant nid yn 
unig yn y DU ond yn rhyngwladol. 
 
Mae cyfle i ddylanwadu ar ddarpariaeth y gronfa trwy gynrychiolydd S4C sy’n aelod o bwyllgor 
llywio y gronfa (Iwan England) a chynrychiolydd y sector yng Nghymru (Llion Iwan, Cwmni Da). 
Mae cynrychiolwyr eraill o Gymru ar isbwyllgorau arbenigol ac mae Rheolwr Cysylltiadau 
Hyfforddiant Cymru, Rebecca Meredith, ar gael i gynorthwyo a chynghori cwmniau. Mae 
Screenskills yn cynnal ymchwil i anghenion hyfforddiant y sector hefyd. 
 
Mae gan Screenskills sawl cronfa hyfforddiant (Animeiddio, Teledu Plant, Ffilm, HETV a Di-
Sgript) y gall cynhyrchwyr fod wedi neu fod yn ymwelwa ohonyn nhw. 
  
Mae’r gronfa eisoes yn ymateb i’r hinsawdd cynhyrchu presennol wrth gynllunio’r ddarpariaeth 
ar gyfer cychwyn y flwyddyn ariannol nesaf, ac mi fydd yn adolygu ac yn addasu yn unol a’r 
argymhellion sy’n dod o’r sector. 

  
• Beth yw’r cyfraniad a o pryd bydd angen cyfrannu? 

o 0.25% o’r  gyfanswm y cyllideb (wedi’i rannu’n gyfraniad o 0.125% gan S4C a 
chyfraniad o 0.125% gan y cwmni cynhyrchu) o gytundebau wedi Ebrill 1af 2024. 
 

• Pryd a phwy sy’n gweinyddu y cyfraniad? 
o Bydd y cyfraniad cwmni cynhyrchu o fewn y llif arian arferol ac yn cael ei dynnu 

allan o’r taliad olaf a bydd S4C yn talu y cyfanswm yn chwarterol 
 

• Yw’r cyfraniad o 0.125% gan y cynhyrchydd i gynnwys costau “below the line” o fewn y 
gyllideb? 

o  Mae’r cyfraniad gan y cwmni cynhyrchu gyfwerth å 0.125% o’r gyllideb cyfan.  

https://www.screenskills.com/industry/unscripted-tv-skills-fund/unscripted-tv-short-course-programme/
https://www.s4c.cymru/cy/cynhyrchu/page/2281/newyddion-cynhyrchu/
https://www.screenskills.com/your-career/screenskills-bursaries/


 
• Pwy sy’n penderfynu ar y cynhyrchiad sy’n talu’r cyfraniad? 

o Mae Screenskills a’r Diwydiant wedi cytuno ar y rhestr canlynol o genres di-
sgript: Ffeithiol Arbenigol, Ffeithiol Cyffredinol, Adloniant Ffeithiol, Chwaraeon 
(ag eithrio hawliau), Adloniant, Materion Cyfoes, Celfyddydau a Cherddoriaeth 
Glasurol, Crefydd ag etheg, Addysg –  Bydd S4C yn gweithio i’r un rhestr. 

  
• Sut ma S4C yn mesur y cyfraniad hyfforddi gan Screenskills?  

  
o Mae Screenskills wedi nodi bydd holl gyfraniadau’r cynhyrchwyr/S4C yn cael eu 

buddsoddi er mwyn cefnogi buddiolwyr sydd wedi eu lleoli yng Nghymru. 
 

Mae holl hyfforddiant Screenskills yn ymateb i anghenion y diwydiant. Eisoes mae 
S4C wedi nodi rhai anghenion hyfforddi fydd yn dylanwadu ar y ddarpariaeth ar gyfer 
y flwyddyn i ddod, ac mae cynrychiolwyr o’r diwydiant yng Nghymru wedi gwneud 
hefyd. Mae gan y gronfa weithgorau arbenigol sy’n cynnwys cynrychiolaeth o’r 
diwydiant yng Nghymru (Cynhyrchu, Ol gynhyrchu, Datblygu, Crefft a Thechnegol, 
Sgiliau Diwydiant a Busnes) ac mae pob un o’r rhain yn llywio blaenoriaethau ac yn 
cyfrannu at gomisiynnu darpariaeth o gyrsiau byrion a rhaglenni hirach. Mae 
Screenskills yn gosod targedau ar bob un o’u cyrsiau, ac mae’n ofynnol i ddarparwyr 
hyfforddiant fesur a darparu adroddiadau ar y mesurau hyn – mae’r rhain yn 
cynnwys mesur cefndir economaidd, hil, rhywedd a lleoliad daearyddol. Mae 
cynrychiolydd S4C yn adolygu’r data yma. 

  
  

• Oes bwriad cael cynrychiolaeth Gymraeg gan Screenskills o fewn eu gwefan/ cyrsiau – 
os oes ble? 

o  Mae Screenskills yn darparu rhai deunyddiau ymgysylltu yn Gymraeg ar hyn o 
bryd: 
https://www.youtube.com/watch?v=v0rIRZnGFpo 
https://www.screenskills.com/news/rebecca-meredith-qa/ 
 
Mae S4C yn cefnogi darpariaeth o hyfforddiant cyfrwng Cymraeg penodol trwy 
bartneriaethau eraill, yn benodol partneriaeth hyfforddiant TAC. 

  
Mawrth 2024. 

https://www.youtube.com/watch?v=v0rIRZnGFpo
https://www.screenskills.com/news/rebecca-meredith-qa/

